
KUUB 

 

Tetilikan puniki matetujon nlatarang indik (1) kawentenan sesuratan papan 

nama ring sajeroning instansi miwah sekolah se-Kecamatan Buleleng, Kabupaten 

Buleleng miwah (2) kaiwangan sesuratan Pasang Aksara Bali. Jejering tetilik inggih 

punika sesuratan. Panandang tetilikannyane puniki papan nama. Tetilikan puniki 

nganggen palihan tetilik deskriptif kualitatif  lan nganggen kramaning pratiaksa miwah 

kramaning dokumentasi. Data tureksa sane kaanggen minakadi: (1) identifikasi data 

miwah (2) klasifikasi data. Pikolih ring tetilikan puniki (1) kawentenan sesuratan 

papan nama sajeroning instansi miwah sekolah ring Kecamatan Buleleng, Kabupaten 

Buleleng puniki yening selehin kantun wenten sane durung nglaksanayang taler 

sampun wenten sane nglaksanayang peraturan indik sesuratan papan nama antuk 

aksara Bali. Sesuratane punika wenten sane nenten nganutin Pasang Aksara Bali taler 

wenten sane sampun nganutin Pasang Aksara Bali. Tetilikan puniki nyantenang 

kantun akeh pabinayan indik Pasang Aksara Bali. Saking tetilikan puniki kaaptiang 

parajana Bali sayan urati indik kawentenan sesuratan Pasang Aksara Bali lan majeng 

ring panilik lianan mangda nincapang malih indik tetilikan sane mapaiketan sareng 

sesuratan Pasang Aksara Bali ring papan nama lan (2) kaiwangan Pasang Aksara Bali 

ring sesuratan papan nama kantun akeh kapanggihin kaiwangan ri sajeroning nyurat 

kruna miwah lengkara yening selehin nganutin Pasang Aksara Bali taler sampun 

wenten sane nganutin Pasang Aksara Bali. 

 

 

Kruna jejaton: pasang aksara, papan nama, sesuratan. 

